
Тошкент Халқаро Вестминстер университети бизнес ва олий таълим муассасаларининг ҳамкорлигига  бағишланган бир кунлик илмий-амалий анжуманга бизнес, тармоқ ва олий таълим вакилларини маъруза тезисларини тақдим этишга чорлайди. Анжуманнинг мақсади: бизнес, тармоқ ва олий таълим вакилларининг мутахассислар тайёрлашдаги ҳамкорлигини  мустаҳкамлайдиган, айниқса, ўтиш даври иқтисодиёти шароитида фаолият юритаётган университетлар учун меҳнат бозори талабини инобатга олган ҳолда, ундаги бўлаётган ўзгаришларга тезкор мослашишни таъминлай оладиган моделларни тадқиқ этишдир.
Маърузалар қуйидаги мавзулардан бирига мос келиши лозим: 
1) Бизнес учун зарур бўлган кўникма ва маҳоратларни аниқлаш ҳамда уни таьминлаш борасида таклифларни ишлаб чиқиш. Жумладан:
· Олий таълим муассасаси ўқув режалари ва фан дастурларини бизнес ва тармоқлар талабига мос келишини таъминлаш;
· Битирувчи талабаларда тадбиркорлик маҳорати ва кўникмаларини ошириш асосида ишга жойлашишда уларнинг рақобатбардошлигини кучайтириш;
· Ўрта мактаблардаги талабаларнинг фундаментал кўникмалари ва билим савияларини ошириш.
2) Билимлар иқтисоди ва уни шакллантиришда олий таълим муассасаларининг роли:
· Илмий ишларни бизнес ва тармоқ эҳтиёжларига мослаштириш;
· Интеллектуал мулк муаммолари;
· олий таълим муассасалари - бизнес секторидаги ходимлар малакасини ошириш масканидир.
3) Тадбиркорликнинг ижтимоий маъсулияти ва таьлим:
· Бизнес вакилларининг таълимни ҳар томонлама қўллаб -қувватлашдаги роли;
· Талабаларга бизнес вакилларининг ҳомийлиги.
4) Иш берувчилар ва битирувчи талабаларнинг манфаатларини уйғунлаштириш:
· Олий таълим муассасаларида битирувчи талабаларни ишга йўналтириш амалиётини ривожлантириш;
· Иш жойида таълимни ва касбий йўналтиришни ташкил қилиш. 
Маъруза тезислари инглиз, рус ёки ўзбек тилида тақдим этилиши мумкин. Анжумандаги ялпи йиғилишдан сўнг мулоқотлар кичик секцияларда маърузачилар мавзулари ҳамда тилини инобатга олган ҳолда ташкил этилади.
Маъруза қилиш ҳақидаги таклифларни бериш учун Сиздан университетимиз веб саҳифасига кириб http://www.wiut.uz/en/conferences/ анжуман иштирокчиси формасини тўлдиришни илтимос қиламиз. Анжуман бўйича саволларингиз бўлса, мазкур conference2007@wiut.uz электрон манзил орқали Зулфия Рўзиевага мурожаат қилинг.  
Маъруза тезисларини  юборишнинг сўнгги муддати 2007 йил 15 Апрел. Маъруза тезислари ихчам ва мазмунли бўлиши ҳамда анжуман иштирокчиси формасида топширилиши лозим.
Тақдим этилган маърузалардан энг яхшилари кўрик асосида танлаб олинади ва у ҳақда маърузачиларга 2007 йилнинг 25 апрелигача хабар қилинади. Вилоятлардан танлаб олинган яхши маъруза муаллифига йўл харажатлари (автобус ёки поезд билети) ҳамда бир кунлик яшаш харажатлари анжуман ташкилотчилари томонидан қопланади. 
Анжуман ташкилотчиси - Тошкент Халқаро Вестминстер университети яқинда ўзининг беш йиллигини нишонлади. Университет Буюк Британия  аккредитациясидан ўтган дастурлар асосида бакалавриатура босқичида бизнес, иқтисод, ахборот технологиялари ва ҳуқуқ йўналишлари ҳамда магистратура босқичида эса бизнес бўйича мутахассислар тайёрлайди. Барча фанлар халқаро миқёсда танилган чет эллик ёки чет элда таълим олган профессор-ўқитувчилар томонидан инглиз тилида олиб борилади. Университет Буюк Британиянинг Лондон шаҳрида жойлашган  Вестминстер университети билан ҳамкорликда мутахассислар тайёрлайди. Қўшимча маълумотларни университетнинг http://www.wiut.uz веб саҳифасидан олишингиз мумкин.
